
	***I	An gnáthnós imeachta reachtach (an chéad léamh)
	***II	An gnáthnós imeachta reachtach (an dara léamh)
	***III	An gnáthnós imeachta reachtach (an tríú léamh)

(Braitheann an cineál nós imeachta ar an mbunús dlí a mholtar sa dréachtghníomh.)







CLÁR
Leathanach
DRÉACHTRÚN REACHTACH Ó PHARLAIMINT NA hEORPA	5
RÁITEAS MÍNIÚCHÁIN	6





[bookmark: _Toc513203380]
DRÉACHTRÚN REACHTACH Ó PHARLAIMINT NA hEORPA
maidir leis an dréachtchinneadh ón gComhairle maidir le tabhairt i gcrích an Chomhaontaithe, thar ceann an Aontais Eorpaigh, idir an tAontas Eorpach agus an Íoslainn maidir le rialacha forlíontacha i ndáil leis an ionstraim le haghaidh tacaíocht airgeadais do theorainneacha seachtracha agus víosaí, mar chuid den Chiste Slándála Inmheánaí, don tréimhse 2014 go 2020
(09228/2017 – C8‑0101/2018 – 2017/0088(NLE))
(Toiliú)
Tá Parlaimint na hEorpa,
–	ag féachaint don dréachtchinneadh ón gComhairle (09228/2017),
–	ag féachaint don dréacht-Chomhaontú idir an tAontas Eorpach agus an Íoslainn maidir le rialacha forlíontacha i ndáil leis an ionstraim le haghaidh tacaíocht airgeadais do theorainneacha seachtracha agus víosaí, mar chuid den Chiste Slándála Inmheánaí, don tréimhse 2014 go 2020 (09253/2017),
–	ag féachaint don iarraidh ar thoiliú a thíolaic an Chomhairle i gcomhréir le hAirteagal 77(2) agus Airteagal 218(6), an dara fomhír, pointe (a), den Chonradh ar Fheidhmiú an Aontais Eorpaigh (C8‑0101/2018),
–	ag féachaint do Riail 99(1) agus (4) agus Riail 108(7) dá Rialacha Nós Imeachta,
–	ag féachaint don mholadh ón gCoiste um Shaoirsí Sibhialta, um Cheartas agus um Ghnóthaí Baile (A8‑0000/2018),
1.	ag tabhairt a toilithe chun an comhaontú a thabhairt i gcrích;
2.	á threorú dá hUachtarán a seasamh a chur ar aghaidh chuig an gComhairle, chuig an gCoimisiún, agus chuig rialtais agus parlaimintí na mBallstát agus na hÍoslainne.

RÁITEAS MÍNIÚCHÁIN

In 2014, ghlac Parlaimint na hEorpa agus an Chomhairle, mar chuid den Chiste Slándála Inmheánaí, an ionstraim le haghaidh tacaíocht airgeadais do theorainneacha seachtracha agus víosaí (an Ciste Slándála Inmheánaí do Theorainneacha agus Víosaí) don tréimhse 2014 go 2020 (Rialachán (AE) 515/2014). 

Ba é an phríomhaidhm a bhí leis an gCiste Slándála Inmheánaí do Theorainneacha agus Víosaí ná ardleibhéal slándála a chinntiú san Aontas agus, san am céanna, taisteal dlisteanach a éascú agus dul i ngleic le hinimirce neamhdhleathach trí rialú ardleibhéil agus aonfhoirmeach a dhéanamh ar an teorainn sheachtrach agus víosaí Schengen a phróiseáil go héifeachtach. Tá an cistiú de thart ar EUR 2.8 billiún suas go dtí an bhliain 2020 – trí chláir náisiúnta den chuid is mó – le húsáid, i measc nithe eile, chun an bonneagar is gá ag na pointí trasnaithe teorann a thógáil agus le haghaidh faireachas teorann, chun córais teicneolaíochta faisnéise atá ag teastáil ón gCóras Eorpach um Fhaireachas ar Theorainneacha (EUROSUR) a mhaoiniú, agus ar mhaithe le bearta chun bainistiú éifeachtúil na sreafaí imirce a éascú, iarratais ar víosa a phróiseáil agus ar mhaithe le comhar consalach.

Leagtar síos in Airteagal 5(7) de Rialachán (AE) 515/2014 go mbeidh na tíortha atá bainteach le cur chun feidhme, cur i bhfeidhm agus forbairt acquis Schengen rannpháirteach san ionstraim i gcomhréir le forálacha an Rialacháin agus go dtabharfar socruithe i gcrích maidir lena gcuid ranníocaíochtaí airgeadais agus maidir leis na rialacha forlíontacha is gá chun gur féidir leo a bheith rannpháirteach. Is leis an togra seo – an dréacht-Chomhaontú leis an Íoslainn – a bhunófar na socruithe sin go díreach, is iad sin an Coimisiún a chumasú an fhreagracht a ghlacadh chuige féin maidir le buiséad na hionstraime sa tír lena mbaineann a chur chun feidhme agus ranníocaíocht na hÍoslainne le buiséad an Aontais i ndáil leis an ionstraim sin a chinneadh (timpeall 563 999 EUR sa bhliain do 2016, 2017 agus 2018; déanfar cinneadh faoi ranníocaíocht na hÍoslainne do 2019 agus 2020 in 2019 ar bhonn na foirmle chun na ranníocaíochtaí airgeadais a ríomh atá in Iarscríbhinn an Chomhaontaithe).

Tacaíonn an rapóirtéir leis an togra. Leis an gCiste Slándála Inmheánaí do Theorainneacha agus Víosaí bunaítear sásra dlúthpháirtíochta a chuireann ceangal ar na stáit rannpháirteacha na rialacha Eorpacha céanna maidir le rialú na dteorainneacha seachtracha a chomhlíonadh ar mhaithe le leas a chéile agus thar ceann a chéile. Is é tuairim an rapóirtéara ná go gcabhróidh an togra le príomhchuspóir de chuid acquis Schengen a bhaint amach, is é sin an fhreagracht a chomhroinnt ar mhaithe le leibhéal ard, éifeachtúil agus aonfhoirmeach rialaithe ag na teorainneacha seachtracha chun, ar lámh amháin, leibhéal ard agus aonfhoirmeach rialaithe agus cosanta na dteorainneacha seachtracha a chinntiú, lena n-áirítear trí dhul i ngleic le hinimirce neamhdhleathach agus, ar an lámh eile, trasnú éasca na dteorainneacha seachtracha a chinntiú, i gcomhréir le tiomantas an Aontais do shaoirsí bunúsacha agus do chearta an duine.

